Көктем
Көктем келді шуақты,
Күн күлімдеп, түн түлеп,

Жылғалардан су ақты.

Аспан – күмбез, жел- жібек,

Зеңгір таулар көк тіреп,

Бір-біріне мұң шақты.

Бүршік жарып жас өркен,

Жинағандай нұр көктен.

Гүл жайнатты жан-жақты.

Жер-ана да бусанып,

Көгін жайып жусаны,

Кең даланы аңсатты.

Әнеля ЮСУП, Гауһар ТІЛЕУЛЕНОВА,

4 «г» сынып оқушылары.
Түнгі дала

Мүлгіген тыныштық айнала,

Тым-тыныс демалған кең дала.

Ырғала билейді гүлдер де,

Қараймын мен оған таңдана. 
Жұлдыздар жымыңдап күледі,

Ай да тұр ақ сәуле жамылып.

Шолпан да сыланып шығады,

Аң таңды аялай сағынып.

Сыңғыры өзеннің үн қосып,

Қол бұлғап тұрғандай шақырып.

Өңім бе, түсім бе жыр толғап,

Қалыппын бұл таңды атырып.

Көктем сәні келмеді-ау
Күн қабағы қатулы,

Түнеріп тұр тіл қатпай.

Нөсерлеткен жауынға ,

Отырамыз үн қатпай.

Еш ашылмас қабағы,

Тас түнеріп барады.

Жердің беті ызғарлы,

Еріте алмай мұз-қарды.

Көктем сәні келмеді,

Күн төгілтпей шуақты.

Мамыр күні санаулы

Шыдам шегін жұбатты.

Аяулым БАПАНОВА,

7 «а» сынып оқушысы.
БАУЫР МАХАББАТЫ

Менің бауырым

   Менің жақын туысым, сүйікті бауырым Арсен туралы

сіздерге айтқым келеді. Ол 2009 жылы маусым айының 

он екінші жұлдызында дүниеге келді. Оған  қазір тоғыз 

ай, жазда бір жасқа толғанын тойлаймыз. Қазіргі күнде 

оның төрт тісі бар. Әлі жүре қойған жоқ, бірақ еңбекте

генде, алдына жан салмайды. Ол: «Апа, мама, папа» ,-

деп сөйлей бастады. Ол мені өте жақсы көреді, мен де 

оны жанымнан артық көремін. Бір кереметі музыка тың

дауды ұнатады. Музыка әуенімен қимыл жасайды. Келе

шекте бауырымнан керемет өнер иесі шығады деп ой

лаймын. Сіздер де таныс болыңыздар. Фотодағы менің 

бауырым – Арсен. 

Әмина Әнуарбек,

3 «а» сынып оқушысы

Кітап-білім бұлағы
   Кітап –білімнің бастауы. Әрбір бала ең алғаш әріпті осы кітап арқылы таниды. Сосын әріптерді біріктіріп, сөз құрастырады. Әңгіме, өлең,тақпақ, ертегілер бәрі-бәрі де кітап арқылы беріледі. Олай болса кітап біздің рухани дүниемізді байытады. Сол арқылы біз үлкен өмірмен танысамыз. Өз білімізді де осы кітап арқылы дамытамыз. Сондықтан адам баласы үшін кітаптан артық дос жоқ шығар. Сондықтан мен өзімнің достарыма компьютердің, теледидардың алдында көп отырмай,кітап оқуға әуестеніңдер деп айтқым келеді.

Оразалы АЙҒОЖИН, 4 «г» сынып оқушысы.

Ата-ананың қадірі

   Бала дүниеге келгенде ата-ана зор қуанышқа кенеледі. Сондай-ақ «Әр нәресте жарық дүниеге өз несібесімен келеді»,- дейді дана халқымыз.Тіпті: «Дүние есігін ашқан сәбидің еншісіне қой бір қозыны артық қоздайды , сол жылы бір түп жусан артық шығады» деп те санаған. Қазақ халқының әдет-ғұрпында ұл баланың дүниеге келуін : «Ұл туғанға  - күн туған» деп ерекше бақыт санаған. Оның себебі: ата-ананың ұрпағының жалғасы, шаңырақтың иесі ұл бала болып есептелген. Жас нәрестенің , әсіресе ұл баланың өмірге келуі отбасы мүшелеріне, әкесі мен атасына, нағашы жұртына үлкен қуаныш әкелген.  Осыдан ата-ананың бала тәрбиелеудегі ой –арманы айқын көрінеді. Ол ана тілегі арқылы беріліп отыр. Баланы әдепті де білімді етіп , заман талабына сай тәрбиелеу – ата-ананың қоғам алдындағы міндеті.  

Айзат АСҚАРОВ, 8 «а» сынып оқушысы.                                                                                                                           
